
VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 15 de xaneiro de 2025, do Xurado Provincial de Clasificación de 
Montes Veciñais en Man Común de Ourense, polo que se publica a resolución 
relativa á solicitude de deslindamento formulada polos representantes dos 
montes veciñais en man común Portela de Mirós, e o de Trepa, no concello de 
Riós.

Examinada a solicitude de deslindamento formulada polos representantes do MVMC 
Portela de Mirós, pertencente á CMVMC de Mirós, e o MVMC de Trepa, pertencente á 
CMVMC da Trepa, no concello de Riós, resultan os seguintes

Feitos:

Primeiro.  O 30.4.2024, a CMVMC de Mirós presentou un escrito (Rexel 2024/1463515), 
no cal solicitan a aprobación dun deslindamento coa CMVMC da Trepa. Coa solicitude 
achegaban a seguinte documentación:

– Acta de deslindamento.

– Acta de conciliación levantada no Xulgado de Paz de Riós.

– Certificacións dos acordos das respectivas asembleas xerais.

– Informe de deslindamento.

Segundo.  O informe do Servizo de Montes do Departamento Territorial de Ourense do 
10 de xuño de 2024 fai constar que a documentación achegada corresponde ao deslinda‑
mento do perímetro estremeiro entre o MVMC Portela de Mirós, pertencente á CMVMC de 
Mirós, e o MVMC de Trepa, pertencente á CMVMC da Trepa, desde o vértice 1 (o situado 
máis ao O) ata o vértice 8 (o situado máis ao L).

Logo de analizar os vértices e a súa localización obsérvase que:

– No punto inicial da liña conflúe tamén, conforme o indicado na memoria do deslinda‑
mento e máis no antecedente 4, o MVMC de Feilas; xa que logo, e tendo en conta que a 

comunidade propietaria deste último non participa da avinza, cabe concluír que a conci‑
liación comeza realmente no vértice 2, tendo o vértice 1 a condición de punto auxiliar que 
permite determinar a dirección da liña no seu tramo inicial.

– A liña avinzada correspóndese integramente coa marxe S dun tramo de cortalumes. 
Neste sentido, cómpre aclarar que a liña non se corresponde exactamente cos segmen‑
tos rectos que unen os puntos conciliados, senón que se axusta a un tramo de aresta do 
recinto c da R.C. 32072A20800308, correspondendo o dito recinto ás áreas cortalumes 
presentes dentro desa parcela catastral.

O citado informe considera que a solicitude se axusta ao establecido no artigo 53 da 
Lei 7/2012, do 28 de xuño, de montes de Galicia, polo que propón ao Xurado Provincial a 
súa aprobación.

Consideracións legais e técnicas:

Primeira.  A presente resolución dítase o abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segunda.  O artigo 53 da Lei 7/2012, do 28 de xuño, de montes de Galicia, recolle o 
procedemento que se seguirá no deslindamento entre montes veciñais en man común e 
establece que o xurado provincial de montes veciñais en man común, logo do exame da 
documentación presentada, ditará resolución que será publicada no Diario Oficial de Gali-
cia e notificada ás comunidades interesadas.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 10 de xuño de 2024, o Xurado Provincial de Clasifi‑
cación de Montes Veciñais en Man Común acordou por unanimidade o día 16 de decembro 
de 2024:

Aprobar o acto de conciliación acadado polas xuntas reitoras do MVMC Portela de Mi‑
rós, pertencente á CMVMC de Mirós, e o MVMC de Trepa, pertencente á CMVMC da Tre‑
pa, no concello de Riós.

Contra esta resolución, que pon fin á vía administrativa, poderase interpoñer recurso 
potestativo de reposición perante o Xurado Provincial de Clasificación de Montes Veciñais 

en Man Común de Ourense no prazo dun mes, ou ben directamente recurso contencio‑
so‑administrativo perante o Xulgado do Contencioso-Administrativo de Ourense, no prazo 
de dous meses contados desde o día seguinte ao desta notificación, de acordo co disposto 
nos artigos 123 e 124 da Lei 39/2015, do 1 de outubro, do procedemento administrativo 
común das administracións públicas, e nos artigos 8 e 46 da Lei 29/1998, do 13 de xullo, 
reguladora da xurisdición contencioso-administrativa.

Ourense, 15 de xaneiro de 2025

José Antonio Armada Pérez 
Presidente do Xurado Provincial de Clasificación 
de Montes Veciñais en Man Común de Ourense

DESLINDAMENTO ENTRE OS MONTES DE MIROS E A TREPA

PROPIEDADE:

LOCALIZACIÓN:

COMUNIDADE DE MONTES VECIÑAIS EN MAN COMÚN DE MIROS

MIROS .RIOS. OURENSE
PLANO Nº:

2 "PLANO DE DESLINDE"

TÉCNICO/A  REDACTOR/A:

0 100 20050 Metros

µ

ESCALA:
1/2.500

DATA: 10/03/2023

O/A TÉCNICO/A 
REDACTOR/A

Fdo.: 

LENDA

# Puntos_deslinde_Miros_Trepa

Liña_Deslinde_Miros_Trepa

Óscar Varela Limia Col nº 1.111

Carlos Pousada Rolán
D.N.I. 34714228 - Y

Presidente do monte de Miros
M.V.M.C de Portela de Mirós

Ana Belén Pousada Gago
D.N.I. 34963307 - H

Presidente do monte de A Trepa
M.V.M.C de A Trepa

PUNTO_1 COOR_X COOR_Y 
M1 637689,11 4648100,59 
M2 637686,47 4648091,73 
M3 637746,40 4648082,04 
M4 637772,23 4648076,74 
M5 637816,25 4648080,12 
M6 637875,06 4648091,08 
M7 637896,53 4648091,56 
M8 637919,43 4648107,98 

